
朕發跡太原，陳師汾澮，氐定皇室，廓清函夏。惟彼晉魏，事等豐宛。近者妖寇憑陵，

侵斥郊境，害虐良善，擁逼吏民。大軍東討，義存拯難，芟夷醜類，實在吊民。凡厥渠

魁，已就殲殄，脅從之輩，情有可原，宜許自新，義深蕩滌。其晉州、潞州、隰州、并

州等四總管內，自武德三年四月二十二日以前，被劉武周、宋金剛等所詿誤者，罪無輕

重，皆赦除之。各令復業，一無所問。州縣城堡，有固守忠節抗禦凶徒者，具錄聞奏，

別加襃賞。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

